
| MISLJENJE NEZAVISNOG REVIZORA

Misljenje nezavisnog revizora se daje na osnovu obavljene finansijske revizije koja obuhvata
reviziju finansijskih izvjeStaja i, u vezi s istom, reviziju uskladenosti aktivnosti, finansijskih
transakcija i informacija s relevantnim zakonima i drugim propisima.

1. MISLJENJE O FINANSIJSKIM IZVJESTAJIMA
Misljenje

Obavili smo reviziju finansijskih izvjeStaja Agencije za osiguranje u Bosni i Hercegovini
(u daljem tekstu: Agencija) koji obuhvataju: bilans stanja na 31.12.2023. godine, pregled
prihoda, primitaka i finansiranja po ekonomskim kategorijama, pregled rashoda i izdataka po
ekonomskim kategorijama, posebne podatke o pla¢ama i broju zaposlenih, pregled dinamike
zaposljavanja, pregled stalnih sredstava u obliku stvari i prava, pregled kapitalnih ulaganja po
vrstama i projektima, pregled doznaka iz tekuce rezerve budzeta, te analizu iskaza - tekstualni
dio, za godinu koja zavrSava na taj dan.

Prema nasem misljenju, finansijski izvjestaji Agencije prikazuju istinito i fer, u svim
znacajnim aspektima, finansijsko stanje imovine, obaveza i izvora sredstava na
31.12.2023. godine, te prihode i izvrSenje budzeta za godinu koja se zavrSava na
navedeni datum, u skladu s primjenjivim okvirom finansijskog izvje§tavanja.

Osnova za misljenje

Reviziju smo obavili u skladu sa Zakonom o reviziji institucija Bosne i Hercegovine' i
Medunarodnim standardima vrhovnih revizionih institucija (ISSAI)2. Nase odgovornosti prema
ISSAI standardima su detaljnije opisane u odjeljku Odgovornosti revizora za reviziju finansijskih
izvjestaja.

Nezavisni smo od Agencije u skladu s etiCkim zahtjevima koji su relevantni za nasu reviziju
prema ISSAI 130 - Eticki kodeks i ispunili smo ostale etiCke odgovornosti u skladu s tim
zahtjevima.

Vjerujemo da su revizioni dokazi koje smo pribavili dovoljni i odgovarajuéi da osiguraju
osnovu za nase misljenje.

Odgovornosti rukovodstva za finansijske izvjestaje

Rukovodstvo Agencije je odgovorno za sastavljanje i fer prezentaciju finansijskih izvjestaja
u skladu s primjenjivim okvirom finansijskog izvjeStavanja na nivou institucija Bosne i

1 Sluzbeni glasnik BiH, broj 12/06

2 Medunarodni standardi vrhovnih revizionih institucija (ISSAI) dio su Okvira profesionalnih objava Medunarodne organizacije
vrhovnih revizionih institucija — IFPP okvira (INTOSAI Framework of Professional Pronouncements), koji Cine tri nivoa objava:
INTOSAI principi (INTOSAI-P), medunarodni standardi vrhovnih revizionih institucija (ISSAI) i INTOSAI smjernice (GUID).

Hercegovine tj. Zakonom o finansiranju institucija BiH, Pravilnikom o finansijskom izvjeStavanju
institucija BiH i Pravilnikom o raéunovodstvu s racunovodstvenim politikama i procedurama za
korisnike budzeta institucija BiH. Ova odgovornost podrazumijeva i kreiranje, primjenu i
odrzavanje internih kontrola koje su relevantne za sastavljanje i prezentaciju finansijskih
izvjeStaja koji ne sadrze znacCajne pogresne iskaze uslijed prijevare ili greSke, odgovarajuca
objelodanjivanja relevantnih informacija u napomenama uz finansijske izvjestaje, kao i odabir i
primjenu odgovarajucih racunovodstvenih politika i raCunovodstvenih procjena, koje su
razumne u datim okolnostima.

Odgovornosti revizora za reviziju finansijskih izvjestaja

Nasi ciljevi su steéi razumno uvjerenje o tome da li su finansijski izvjestaji kao cjelina
sacinjeni bez znacCajnog pogresnog prikazivanja uslijed prijevare ili greske i izdati izvjestaj
nezavisnog revizora koji ukljuCuje nase misljenje. Razumno uvjerenje je visok nivo uvjerenja,
ali nije garancija da ce revizija obavljena u skladu s Medunarodnim standardima vrhovnih
revizionih institucija uvijek otkriti znaCajno pogresno prikazivanje kada ono postoji. Pogresni
prikazi mogu nastati uslijed prijevare ili greSke i smatraju se znaCajnim ako se razumno moze
oCekivati da, pojedinacno ili zbirno, utiC¢u na ekonomske odluke korisnika donijete na osnovu
tih finansijskih izvjestaja.

Kao sastavni dio revizije, u skladu s Medunarodnim standardima vrhovnih revizionih
institucija, stvaramo profesionalne procjene i odrzavamo profesionalni skepticizam tokom
revizije. Mi takoder:

e Prepoznajemo i procjenjujemo rizike znaCajnog pogreSnog prikazivanja finansijskih
izvjeStaja, zbog prijevare ili gresSke, oblikujemo i obavljamo revizione postupke kao reakciju
na te rizike i pribavljamo revizione dokaze koji su dovoljni i primjereni da osiguraju osnovu
za naSe misljenje. Rizik neotkrivanja znaCajnog pogresnog prikazivanja nastalog uslijed
prijevare je veCi od rizika nastalog uslijed greSke, jer prijevara moze ukljuciti tajne
sporazume, krivotvorenje, namjerno izostavljanje, pogredno prikazivanje ili zaobilazenje
internih kontrola.

o Sti€emo razumijevanje internih kontrola relevantnih za reviziju kako bismo oblikovali
revizione postupke koji su primjereni u datim okolnostima, ali ne i za svrhu izrazavanja
misljenja o uspjesnosti internih kontrola.

e Ocjenjujemo primjerenost  koriStenih  raCunovodstvenih  politika i razumnost
racunovodstvenih procjena i povezanih objava koje je stvorilo rukovodstvo.

¢ Ocjenjujemo cjelokupnu prezentaciju, strukturu i sadrzaj finansijskih izvjestaja, ukljuCujuci i
objave, kao i da li finansijski izvjeStaji odrazavaju transakcije i dogadaje na kojima su
zasnovani na nacin kojim se postize fer prezentacija.

S rukovodstvom komuniciramo u vezi sa, izmedu ostalih pitanja, planiranim djelokrugom i
vremenskim rasporedom revizije i vaznim nalazima revizije, ukljuujuéi i one koji se odnose na
znacajne nedostatke u internim kontrolama koji su otkriveni tokom nase revizije.

2. MISLJENJE O USKLADENOSTI
Misljenje

U vezi s revizijom finansijskih izvjestaja Agencije za 2023. godinu, obavili smo i reviziju
uskladenosti aktivnosti, finansijskih transakcija i informacija s relevantnim zakonima i drugim
propisima.

Prema nasem misljenju, aktivnosti, finansijske transakcije i informacije Agencije za 2023.
godinu u skladu su, u svim znacajnim aspektima, sa zakonima i drugim propisima koji su
definisani kao kriteriji za datu reviziju.

Osnova za misljenje

Reviziju uskladenosti smo obavili u skladu sa Zakonom o reviziji institucija Bosne i
Hercegovine i ISSAI 4000 - Standard za reviziju uskladenosti. NaSe odgovornosti prema ovom
standardu su detaljnije opisane u odjeliku Odgovornosti revizora za reviziju uskladenosti.

Nezavisni smo od Agencije u skladu s eti¢kim zahtjevima koji su relevantni za nasu reviziju
prema ISSAI 130 - Eticki kodeks i ispunili smo ostale eticke odgovornosti u skladu s tim
zahtjevima.

Vjerujemo da su revizioni dokazi koje smo pribavili dovoljni i odgovarajuci da osiguraju
osnovu za nase misljenje.

Skretanje paznje®
Ne izrazavajuci rezervu na misljenje o uskladenosti, skre¢emo paznju na sljedece:

e [stek mandata direktorice Agencije (tacka 3. IzvjeStaja).

Odgovornosti rukovodstva za uskladenost

Pored odgovornosti za sastavljanje i fer prezentaciju finansijskih izvjestaja, rukovodstvo
Agencije je takoder odgovorno da osigura da su aktivnosti, finansijske transakcije i informacije
u skladu s propisima kojima su regulisane i potvrduje da je tokom fiskalne godine osiguralo
namjensko, svrsishodno i zakonito koriStenje raspolozivih sredstava za ostvarivanje utvrdenih
cilieva, te ekonomicno, efikasno i efektivno funkcionisanje sistema finansijskog upravljanja i
kontrole.

Odgovornosti revizora za reviziju uskladenosti

Pored odgovornosti da izrazimo misljenje o finansijskim izvjestajima, naSa odgovornost
podrazumijeva i izrazavanje misljenja o tome da li su aktivnosti, finansijske transakcije i
informacije, u svim znacajnim aspektima, u skladu sa zakonima i drugim propisima kojima su
regulisane. Odgovornost revizora uklju€uje obavljanje procedura, kako bi pribavili revizione

3 Odijeljak kojim revizor skreée paznju korisnicima izvjestaja na pitanja koja su prezentovana ili objelodanjena u informacijama
vezanim za predmet revizije, a koja su, prema revizorovoj profesionalnoj prosudbi, jako vazna za razumijevanje takvih informacija
od strane korisnika izvjeStaja; u revizionoj praksi ovaj odjeljak se naziva joS$ i ‘isticanje pitanja’.

dokaze o tome da li se sredstva koriste za odgovarajué¢e namjene i da li je poslovanje Agencije,
prema definisanim kriterijima, uskladeno s relevantnim zakonima i drugim propisima.

Procedure podrazumijevaju procjenu rizika od znacajnih neuskladenosti sa zakonima i
propisima koji reguliSu poslovanje subjekta revizije. Takoder, nasa odgovornost podrazumijeva
i ocjenu finansijskog upravljanja, funkcije interne revizije i sistema internih kontrola.

Sarajevo, 30.4.2024. godine

GENERALNI REVIZOR

Hrvoje Tvrtkovi¢, v. r.

ZAMJENIK ZAMJENICA
GENERALNOG REVIZORA GENERALNOG REVIZORA
Nedzad Hajti¢, v. r. Neda Mocevié, v. .

Izvjestaj o obavljenoj finansijskoj reviziji Agencije za osiguranje u BiH za 2023. godinu 5



URED ZA REVIZIJU INSTITUCIJA BIH

I KRITERIJI KORISTENI U REVIZLJI

Ured za reviziju institucija Bosne i Hercegovine (u daljem tekstu: Ured za reviziju) obavio je
reviziju finansijskih izvjesStaja i, u vezi s istom, reviziju uskladenosti. Revizija finansijskih izvjeStaja
i revizija uskladenosti podrazumijevaju proces objektivnog prikupljanja i procjenjivanja dokaza,
kako bi se utvrdilo da li su predmeti revizije, tj. finansijski izvjestaji, kao i aktivnosti, finansijske
transakcije i informacije, uskladeni s odgovaraju¢im kriterijima koji su sadrzani u zakonima i
drugim propisima. Kriteriji predstavljaju uporedne parametre koji se koriste kako bi se dala
ocjena predmeta revizije.

Za obavljanje finansijske revizije koriSteni su sljedeci kriteriji:

e Zakon o budzetu institucija BiH i medunarodnih obaveza BiH za 2023. godinu
e Zakon o finansiranju institucija BiH
o Pravilnik o raCunovodstvu s racunovodstvenim politikama i procedurama za
korisnike budzeta institucija BiH
o Pravilnik o finansijskom izvjeStavanju institucija BiH
o Instrukcija o privremenom finansiranju institucija BiH za period januar - mart
2023. godine
e Zakon o pla¢ama i naknadama u institucijama BiH i podzakonski akti
e Zakon o porezu na dohodak i Zakon o doprinosima (FBiH i RS)
e Zakon o javnim nabavkama i podzakonski akti
e Zakon o drzavnoj sluzbi u institucijama BiH i podzakonski akti
e Zakon o radu u institucijama BiH i podzakonski akti
e Zakon o upravi i podzakonski akti
e Zakon o reviziji institucija BiH.

n IZVJESTAJ O OBAVLJENOJ REVIZIJI

1. PREDMET I CILJ REVIZIJE

Predmet revizije su finansijski izvjestaji Agencije za 2023. godinu i uskladenost aktivnosti,
finansijskih transakcija i informacija s relevantnim zakonima i drugim propisima.

Cilj je da se izrazi misljenje o tome jesu li finansijski izvjestaji pouzdani i odrazavaju li bilansi u
cijelosti rezultate poslovanja. Takoder, cilj revizije je procijeniti primjenjuje li rukovodstvo
institucije zakone i propise i koristi li sredstva za odgovarajuce namjene, te ocijeniti finansijsko
upravljanje, sistem internih kontrola i funkciju interne revizije.

S obzirom na to da se revizija obavlja ispitivanjem na bazi uzorka i da postoje inherentna
ograniCenja u racunovodstvenom sistemu i sistemu internih kontrola, pojedine materijalno
znacCajne greSke mogu ostati neotkrivene.

2. OCJENA REALIZACIJE PREPORUKA I1Z PRETHODNIH IZVJESTAJA

U prethodnom lzvjestaju o obavljenoj finansijskoj reviziji Agencije (za 2022. godinu) Ured za
reviziju izrazio je midljenja i to:

e pozitivno miSljenje o finansijskim izvjeStajima i

e pozitivno misSljenje o uskladenosti.

U lzvjestaju za 2022. godinu nisu date preporuke.

3. DJELOKRUG, ORGANIZACIJA | RUKOVODENJE

Zakonom o Agenciji za osiguranje u BiH* osnovana je Agencija kao samostalna upravna
organizacija.

Agencija je nadlezna za jedinstvenu primjenu zakona o osiguranju izmedu entiteta, postojanje
nesmetane i djelotvorne saradnje izmedu agencija za nadzor osiguranja u Federaciji BiH i
Republici Srpskoj, usaglasenost zakona iz oblasti osiguranja u BiH i usaglasenost istih sa
zakonodavstvom Evropske unije, koordinirano predstavljanje i zastupanje BiH u organizacijama
koje se bave osiguranjem na medunarodnom nivou, rjeSavanje sporova izmedu agencija za
nadzor osiguranja u pogledu jedinstvenog tumacenja i primjene zakonodavstva o osiguranju
na nivou entiteta i Bréko distrikta BiH kao i statistiku o cjelokupnom trzistu osiguranja u BiH.

Pravilnikom o unutrasnjoj organizaciji i sistematizaciji radnih mjesta iz 2023. godine uredene su
organizacione jedinice i njihova nadleznost, nacin rada i rukovodenja Agencijom, opis radnih
mjesta drzavnih sluzbenika i zaposlenika, stru¢ni kolegij i radna tijela te druga pitanja zna¢ajna
za unutradnju organizaciju i rad Agencije. Istim su sistematizovana radna mjesta za 11
izvrsilaca.

Agencijom rukovodi direktorica, imenovana na mandatni period od pet godina pocev od
30.8.2017. godine® i &iji je mandat trajao do 30.8.2022. godine. Direktorica ima status sekretara
s posebnim zadatkom kojeg bira Upravni odbor Agencije, a imenuje i razrieSava Vijece
ministara BiH u skladu sa Zakonom o drzavnoj sluzbi u institucijama BiH®. Mandat rukovodstva
samostalne upravne organizacije je regulisan ¢lanom 55a. stav (1) Zakona o Upravi’ koji,
izmedu ostalog, definiSe da nakon isteka mandata rukovodioca i zamjenika rukovodioca
samostalne upravne organizacije, njihova prava, obaveze i ovlastenja ostaju na snazi do novog
imenovanja na tu funkciju. U aprilu 2023. godine je raspisan Javni oglas za popunjavanje
pozicije rukovodeceg drzavnog sluzbenika — direktora Agencije i isti je zatvoren u maju 2023.
godine, medutim jo$ uvijek nisu okon€ane aktivnosti na imenovanju direktora Agencije. Na 37.
sjednici Vije¢a ministara BiH, odrzanoj 1.2.2024. godine, na raspravi je bila informacija i
misljenje s konkursnom dokumentacijom za imenovanje rukovodeceg drzavnog sluzbenika -
direktora u Agenciji, a predlaga¢ informacije bila je Agencija za drzavnu sluzbu BiH. Shodno
objavlienom zakljuCku sa odrzane sjednice, VijeCe ministara BiH, je nakon razmatranja
materijala konstatovalo kako je Upravnom odboru Agencije istekao mandat 16.12.2023.
godine, odnosno da nisu ispunjeni uvjeti za razmatranje imenovanja rukovodeéeg drzavnog

4 Sluzbeni glasnik BiH, broj 12/04

5 Sluzbeni glasnik BiH, broj 67/17

6 Sluzbeni glasnik BiH, broj 19/02, 35/03, 4/04, 17/04, 26/04, 37/04, 48/05, 2/06, 32/07, 43/09, 8/10, 40/12 i 93/17
7 Sluzbeni glasnik BiH, broj: 32/02, 102/09 i 72/17

sluzbenika direktora u Agenciji propisani ¢lanom 3. Zakona o Agenciji. Pored toga zaduZeno
je Ministarstvo finansija i trezora BiH da hitho pokrene aktivhosti na pripremi Prijedloga odluke
o imenovanju ¢lanova Upravnog odbora Agencije te da u roku od 30 dana od dana usvajanja
ovog zakljucka istu dostavi Vije¢u ministara BiH na razmatranje. Do perioda obavljanja zavrsne
revizije nisu okoncCane aktivnosti vezane za imenovanje direktora Agencije.

Organ upravljanja Agencijom je Upravni odbor Agencije koji se sastoji od sedam clanova.
Sastav i izbor ¢lanova Upravnog odbora je propisan Zakonom. Vijece ministara BiH imenuje
predsjednika Upravnog odbora i jo§ dva €lana od kojih je jedan predstavnik Ministarstva
finansija i trezora BiH, a jedan predstavnik iz oblasti osiguranja. Entitetska ministarstva finansija
predlazu po jednog Clana iz ministarstava finansija entiteta i po jednog Clana iz oblasti
osiguranja. Clanovi Upravnog odbora Agencije se imenuju na period od tri godine, uz
mogucnost obnavljana imenovanja vise puta u skladu s vazecim propisima. U toku 2023. godine
Vije¢e ministara BiH je donijelo Odluku o izmjeni i dopuni Odluke o imenovanju jednog Clana
Upravnog odbora Agencije®, uz odredbu da mandat novoimenovanom predsjedniku ili ¢lanu
Upravnog odbora prestaje istovremeno kada i prvobitno imenovanom sastavu ovog tijela.
Mandat trenutnog sastava Upravnog odbora trajao je do 16.12.2023. godine. Po pitanju isteka
mandata ¢lanova Upravnog odbora, Agencija se krajem godine pismenim putem obratila
Ministarstvu finansija i trezora BiH u smislu da pokrenu potrebne aktivnosti na imenovanju
novog Upravnog odbora Agencije s obzirom da je navedeno ministarstvo i u prethodnom
periodu provodilo ove aktivnosti.

4. SISTEM INTERNIH KONTROLA

Agencija je odgovorna za kreiranje, primjenu i odrzavanje internih kontrola koje su relevantne
za pripremu i prezentaciju finansijskih izvjestaja i uskladenost poslovanja sa zakonima i drugim
propisima.

Finansijsko upravljanje i kontrola:

Uspostavljanje i razvoj sistema internih kontrola obaveza je svih institucija BiH. Sistem
finansijskog upravljanja i kontrole uspostavlja se u skladu sa poglavljem IV. a. Zakona o
finansiranju institucija BiH'®, Standardima interne kontrole u institucijama BiH"", Priru¢nikom za
finansijsko upravljanje i kontrolu u institucijama BiH i ostalim podzakonskim aktima. Zakon o
finansiranju institucija BiH koji ureduje oblast finansijskog upravljanja i kontrole isto definiSe kao
sveobuhvatan sistem politika, procedura i aktivnosti koji uspostavlja i za koji je odgovoran
rukovodilac institucije. Sistem finansijskog upravljanja i kontrole zasniva se na upravljanju
rizicima i pruza razumno uvjeravanje da C¢e ciljevi institucije biti ostvareni na pravilan,
ekonomican, efikasan i efektivan nacin. Finansijsko upravljanje i kontrola sprovodi se putem
medusobno povezanih komponenti, koje predstavljaju elemente standarda interne kontrole™.

8 U ¢&lanu 3. Zakona o Agenciji za osiguranje u BiH, izmedu ostalog je navedeno da Upravni odbor Agencije bira direktora Agencije,
u skladu sa Zakonom o drzavnoj sluzbi u institucijama BiH, a Vije¢e ministara BiH donosi odluku o imenovanju.

% Sluzbeni glasnik BiH broj 14/23

10 sluzbeni glasnik BiH, broj 61/04, 49/09, 42/12, 87/12 i 32/13

11 Sluzbeni glasnik BiH, broj 61/14

12 Standardi interne kontrole detaljnije se razraduju kroz pet medusobno povezanih komponenti COSO modela i to: kontrolno
okruzenije, upravljanje rizicima, kontrolne aktivnosti, informacije i komunikacije i praenje i procjenu sistema.

URED ZA REVIZIJU INSTITUCIJA BIH

O realizaciji mjera iz godiSnjeg akcionog plana aktivnosti, institucije izvjesStavaju Centralnu
harmonizacijsku jedinicu Ministarstva finansija i trezora BiH'3.

Agencija je u toku 2023. godine sacinila Operativni akcioni plan strategije razvoja sistema
internih finansijskih kontrola u Agenciji za 2023. godinu, izvjeStaje o aktivnostima vezanim za
upravljanje rizicima u Agenciji i lzvieStaj o stepenu uspostave i preporukama za dalje
unapredenje sistema finansijskog upravljanja i kontrole u Agenciji. U Izjavi o odgovornosti za
ostvarivanje ciljeva institucije’* prikazan je pregled realizacije mjera u vezi s uspostavom i
razvojem finansijskog upravljanja i kontrole. U toku godine, izmedu ostalog, usvojeni su sljedeci
akti: Poslovni procesi u Agenciji, Mape poslovnih procesa i Registar rizika. Godisniji izvjestaj o
finansijskom upravljanju i kontroli za 2023. godinu je u predvidenom roku dostavljen Centralnoj
harmonizacijskoj jedinici Ministarstva finansija i trezora BiH.

5. BUDZET AGENCIJE ZA 2023. GODINU

Zakonom o budZetu institucija Bosne i Hercegovine i medunarodnih obaveza Bosne i
Hercegovine za 2023. godinu'®, Agenciji su odobrena sredstva u ukupnom iznosu od 608.000
KM (tekuci izdaci 601.000 KM i kapitalni izdaci 7.000 KM)'®.

Agencija je izvrSila prestrukturisanje rashoda budzeta koje je odobrilo Ministarstvo finansija i
trezora BiH. Prestrukturisanje rashoda je izvrSeno u ukupnom iznosu od 5.000 KM. U okviru
tekucih izdataka smanjeni su izdaci za bruto plate i naknade (- 5.000 KM), a povecana pozicija
putnih troSkova (5.000 KM).

Agencija je u 2023. godini raspolagala sredstvima u ukupnom iznosu od 608.000 KM, a
realizacija navedenih sredstava iznosi 565.858 KM. Agencija se u 2023. godini, kao i prethodnih
godina, finansirala iskljuCivo iz sredstava budzeta institucija BiH. Zakonom o Agenciji
propisano je da se Agencija finansira iz budzeta institucija BiH i participacije vlada
entiteta, a na osnovu prethodno zakljuéenog memoranduma o finansiranju rada Agencije
izmedu Vijeéa ministara BiH i vlada entiteta. Spomenuti memorandumi o finansiranju
rada Agencije nikada nisu potpisani.

6. FINANSIJSKI IZVJESTAJI

Agencija je saCinila Godisnji finansijski izvjeStaj za 2023. godinu i dostavila ga nadleznim
organima i institucijama u skladu s vaze¢im propisima i u utvrdenom roku. Godisnji izvjesta;j je
je sastavljen u skladu sa Pravilnikom o finansijskom izvjeStavanju institucija BiH.

3 Navedena Jedinica ima obavezu saCinjavati i Vijecu ministara BiH dostavljati konsolidovani godi3nji izvje$taj o sistemu
finansijskog upravljanja i kontrole u institucijama BiH koji sadrzi informacije o stepenu uspostavljanja, napretku, stanju i aktivnostima
koje su u izvjestajnom periodu realizovane u oblasti razvoja sistema internih finansijskih kontrola, kao i o planovima za buduéi
razvoj sistema internih finansijskih kontrola u institucijama BiH.

14 Shodno &lanu 22 a, stav (1) Zakona o finansiranju institucija BiH

15 Sluzbeni glasnik BiH, broj 22/23

6 Do usvajanja budZeta za 2023. godinu, Agencija je raspolagala sredstvima odobrenim prema Instrukciji o priviemenom
finansiranju institucija BiH za period januar - mart 2023. godine, broj: 05-16-2-8338-2/22 od 28.12.2022. godine, koju je donio
ministar finansija i trezora Bosne i Hercegovine.

6.1. Pregled rashoda i izdataka iz budzeta

U pregledu rashoda i izdataka po ekonomskim kategorijama - zbirno, u periodu od 1.1. do
31.12.2023. godine, ukupno ostvareni rashodi iskazani su u iznosu od 565.858 KM, sto je za
42.141 KM manje u odnosu na raspolozivi budzet za 2023. godinu.

Vrijednosno znacajni rashodi odnose se na: bruto place (415.669 KM), naknade troSkova
zaposlenih (39.250 KM), putne troskove (14.707 KM) i ugovorene usluge (74.739 KM).

U okviru ugovorenih i drugih posebnih usluga, znacajniji rashodi se odnose na isplacene neto
naknade clanovima Upravnog odbora Agencije (39.642 KM) i isplacene neto naknade za
angazman na osnovu ugovora o djelu (3.600 KM).

Pregled rashoda i izdataka iz budzZeta prikazan je u Tabeli | u prilogu Izvjestaja.

6.2. Bilans stanja

U bilansu stanja na 31.12.2023. godine iskazana su ukupna sredstva u iznosu od 15.587KM.
Ukupne obaveze s izvorima sredstava iskazane su u iznosu od 59.259 KM.

Znacajne stavke bilansa stanja odnose se na neotpisanu vrijednost stalnih sredstava (15.587
KM), obaveze prema dobavljacima (4.255 KM) i obaveze prema zaposlenima (39.417 KM).

Bilans stanja prikazan je u Tabeli Il u prilogu Izvjestaja.

7. ZAPOSLJAVANJE | STATUS ZAPOSLENIH (ANGAiOVANIH) OSOBA

Zakonom o budzetu institucija BiH i medunarodnih obaveza BiH za 2023. godinu odobreno je
11 zaposlenih u Agenciji. Na 31.12.2023. godine bilo je 10 zaposlenih osoba §to je i prosjeCan
broj zaposlenih u 2023. godini za koje su isplacene bruto place.

8. JAVNE NABAVKE

Agencija je objavila Plan javnih nabavki za 2023. godinu, kako je propisano Zakonom o javnim
nabavkama'’. Prema prezentovanim podacima®, Agencija je u 2023. godini putem direktnih

sporazuma izvrSila nabavke u vrijednosti od 22.219 KM.

U revidiranim procedurama javnih nabavki nisu uo€eni znacajni nedostaci.

17 Sluzbeni glasnik BiH, broj 39/14 i 59/22
18 podaci iz sistema javnih nabavki

9. KOMENTARI NA NACRT IZVJESTAJA

Agencija u ostavlienom roku nije dostavila komentare na Nacrt izvjeStaja o obavljenoj
finansijskoj reviziji za 2023. godinu, tako da ovaj lzvjestaj predstavlja konacan izvjestaj bez
korekcija u odnosu na Nacrt izvjeStaja o obavljenoj finansijskoj reviziji za 2023. godinu.

Reviziju u Agenciji za 2023. godinu obavili su: Seida Kapo - voda tima i Helena Grbavac - €lan
tima.

Voda tima za Rukovodilac Odjela za
finansijsku reviziju finansijsku reviziju
Seida Kapo, v. . Danijel Jozi¢, v.r.

Rukovodilac Odjela za
razvoj, metodologiju i kontrolu
kvaliteta finansijske revizije

Mirsada Sijamic, v.r.

Broj: 02-16-1-637/24

Prilozi

Tabela | - Pregled rashoda budzeta za 2023. godinu
Tabela Il - Bilans stanja na 31.12.2023. godine

Pregled rashoda budZeta za 2023. godinu

Agencija za osiguranje u Bosni i Hercegovini

Tabela |
Obis Odobreni Uskladivanja Ukupni lzvrSenje Procenat
P budzet budzeta budzet budzeta (5/4*100)
1 2 3 4 (2+3) 5 6
1. Tekuéi izdaci 601.000 0 601.000 558.897 93
Bruto place i naknade 438.000 -5.000 433.000 415.669 96
Naknade troSkova zaposlenih 52.000 0 52.000 39.250 75
Putni troSkovi 10.000 5.000 15.000 14.707 98
Izdaci telefonskih i poStanskih usluga 5.000 0 5.000 4.078 82
Izdaci za energiju i komunalne usluge 0 0 0 0
Nabavka materijala 5.000 0 5.000 4.839 97
lzdaci za usl. prijevoza i goriva 3.000 0 3.000 1.361 45
Unajmljivanje imovine i opreme 0 0 0 0
Izdaci za tekuce odrzavanje 5.000 0 5.000 3.317 66
Izdaci za osiguranje 3.000 0 3.000 937 31
Ugovorene i druge posebe usluge 80.000 0 80.000 74.739 93
2. Kapitalni izdaci 7.000 0 7.000 6.962 99
Nabavka zemljiSta 0 0 0 0
Nabavka gradevina 0 0 0 0
Nabavka opreme 7.000 0 7.000 6.962 99
Nabavka ostalih stalnih sredstava 0 0 0 0
Rekonstrukcija i investiciono odrzavanje 0 0 0 0
3. Tekuéi grantovi 0 0 0 0
0 0 0 0
0 0 0 0
4. Budzet-neposredna potrosnja (1+2+3) 608.000 0 608.000 565.858 93
5. Visegodi$nja kapitalna ulaganja 0
6. Novéane donacije 0
7. Programi posebne namjene
8. Ukupno budzet (4+5+6+7) 608.000 0 608.000 565.858 93
Rukovodstvo je Pregled rashoda budzeta po ekonomskim kategorijama odobrilo 26.02.2024. godine.
Direktorica:

Emina Jahi¢




Bilans stanja na 31.12.2023. godine

Agencija za osiguranje u Bosni i Hercegovini

Tabelalll
Opis 31.12.2023. 31.12.2022. gg‘,f:gg;
1 2 3 4
1. Gotovina, krat. potrazivanja, razgranicenja i zalihe 0 0
Nov€ana sredstva 0 0
KratkoroCna potrazivanja 0 0
Kratkoro€ni plasmani 0 0
Interni finansijski odnosi 0 0
Zalihe 0 0
Kratkoro¢na razgranicenja 0 0
2, Stalna sredstva 15.587 15.302 102
Stalna sredstva 160.844 156.905 103
Ispravka vrijednosti 145.257 141.603 103
Neotpisana vrijednost stalnih sredstava 15.587 15.302 102
Dugoro¢ni plasmani 0 0
Dugoro€na razgrani€enja 0 0
UKUPNO AKTIVA (1+2) 15.587 15.302 102
3. Kratkoroéne obaveze i razgraniéenja 43.672 50.830 86
Kratkoro¢ne tekuce obaveze 4.255 8.496 50
Kratkoroéni krediti i zajmovi 0 0
Obaveze prema zaposlenima 39.417 42.334 93
Interni finansijski odnosi 0 0
Kratkoro¢na razgranicenja 0 0
4. Dugoroéne obaveze i razgrani¢enja 0 0
Dugoro¢ni krediti i zajmovi 0 0
Ostale dugorocne obaveze 0 0
Dugoroc¢na razgranicenja 0 0
5. lzvori sredstava 15.587 15.302 102
Izvori sredstava 15.587 15.302 102
Ostali izvori sredstava 0 0
Nerasporedeni viSak prihoda/rashoda 0 0
UKUPNO PASIVA (3+4+5) | 59.259 66.132 90

Napomena: Pravilnikom o finansijskom izvjeStavanju institucija Bosne i Hercegovine, ¢I.10. stav 4., napomenuto je da
bilans stanja budzetskih korisnika neée biti uravnotezen (aktiva jednaka pasivi) zbog programski uspostavljenog sistema
Glavne knjige, dok ¢e bilans stanja koji radi Ministarstvo finansija i trezora na nivou Budzeta institucija Bosne i
Hercegovine za tekuc¢u godinu biti uravnotezen.

Rukovodstvo je Bilans stanja odobrilo 26.02. 2024. godine

Direktorica
Emina Jahi¢



